
                                     IZVORNIK   

Sarajevo, 04.11.2024.godine                                                                                                                                                                                                      

Sud Bosne i Hercegovine u Sarajevu, u apelacionom vijeću sastavljenom od sudija Zvjezdana Antonović kao predsjednika vijeća, Mirsade Džindo i Redžiba Begića, kao članova vijeća, odlučujući o žalbi političke stranke Naša stranka izjavljenoj protiv Odluke Centralne izborne komisije Bosne i Hercegovine broj: 05-1-07-5-2631/24 od 28.10.2024 godine, za ponovno brojanje glasačkih listića na biračkom mjestu 044A031 u osnovnoj izbornoj jedinici Gračanica i poništenju izbora u nejavnoj sjednici, održanoj dana 04.11.2024. godine, donio je

R J E Š E N J E

Žalba se odbija.

O b r a z l o ž e n j e

Pobijanom Odlukom zahtjev političkog subjekta Naša stranka za ponovno brojanje glasačkih listića na biračkom mjestu 044A031 u osnovnoj izbornoj jedinici Gračanica i poništenju izbora, je odbijen kao neosnovan.
Protiv navedene odluke žalitelj je izjavio žalbu u kojoj navodi da istu pobija u cijelosti iz svih razloga propisanih odredbama Zakona o upravnom postupku BiH. Navodi da je u svom zahtjevu za ponovno brojanje glasova na BM 044A031 konkretne slučajeve istakla kao relevantne činjenice jer su isti doveli do kršenja člana 5.19 stav (2) Izbornog zakona BiH, te kršenja članova 4. stav (1) 5. stav (1) i 19. stav (4) Pravilnika o provođenju izbora u BiH, a da su pritome navedene primjedbe evidentirane u dnevnik glasanja kojem politička stranka Naša stranka nema pristup, zbog čega nije bila u mogućnosti isti priložiti kao dokaz. Nadalje, navodi se da je zahtjev za ponovno brojanje glasova u Gračanici prvenstveno zahtjev usmjeren ka svojoj svrsi tj. na ponovno brojanje glasova, a da se sekundarno ima smatrati kao potencijalna inicijativa za pokretanje postupka po službenoj dužnosti, a ne kao zahtjev za poništavanje glasova. Navodi se da je Centralna izborna komisija BiH pogrešno postupila kad je zahtjev za ponovno brojanje ocijenila kao neosnovanim uzimajući u obzir sve povrede koje su se desile na biračkom mjestu 044A031 na dan izbora, a koje su zavedene u dnevnik glasanja kojem podnositelj žalbe nema pristup, te isti ne može dostaviti kao dokaz, kao i činjenicu da podnositelju žalbe nedostaje samo 9 glasova koji bi doveli do preraspodjele mandata u korist podnositelja žalbe.
U odgovoru na žalbu Centralna izborna komisija Bosne i Hercegovine (u daljem tekstu CIK BiH) je predložila da se žalba odbije kao neosnovana.  
Žalba nije osnovana.
Iz stanja spisa proizlazi da je Centralna izborna komisija BiH je dana 27.10.2024. godine zaprimila od političke stranke Naša stranka zahtjev za ponovno brojanje glasačkih listića na biračkom mjestu 044A031 u osnovnoj izbornoj jedinici Gračanica za nivo Gradsko/Opštinsko vijeće. U zahtjevu navodi da su kandidati političke stranke SBiH dovozili birače i iste uvodili u prostorije BM, te pomagali prilikom glasanja, iako su u pitanju osobe koje nemaju zakonsku osnovu za pomoć drugog lica, a navedeno je evidentirano u ZARBO. Po završetku glasanja utvrđeno je da u glasačkoj kutiji ima više listića od potpisa. Osim toga navode da su posmatrači odstranjeni kod brojanja glasačkih listića
Odlučujući po navedenom zahtjevu, Centralna izborna komisija BiH je donijela Odluku broj: 05-1-07​5-2631/24 od 28.10.204. godine, kojim se zahtjev političkog subjekta Naša stranka za ponovno brojanje glasačkih listića na biračkom mjestu 044A031 u osnovnoj izbornoj jedinici Gračanica, se odbija kao neosnovan. Odredbom člana 6.2 stav (1) Izbornog zakona BiH propisano je da birač ili politički subjekt čije je pravo ustanovljeno ovom zakonom povrijeđeno može izbornoj komisiji uložiti prigovor najkasnije u roku od 72 sata od učinjene povrede, osim ako ovim Zakonom nije drugačije određeno. Iz citirane zakonske odredbe proizilazi da eventualno ako je i bilo nekih nepravilnosti koje se odnose na povrede učinjene na biračkom mjestu, podnositelj žalbe ukoliko je imao saznanja o istima, trebao je uložiti prigovor nadležnoj izbornoj komisiji osnovne izborne jedinice. Na odluke kojim izborne komisije osnovne izborne komisije odluče po prigovorima, žalba se ulaže Centralnoj izbornoj komisiji BiH u skladu sa članom 6.6 stav (2) Izbornog zakona BiH. 
Irelevntni su  žalbeni navodi kojima se  ukazuje na povrede učinjene na biračkim mjestima, a zahtjev je podnesen 20 dana nakon održavanja izbora. Dakle, žalitelj tek kada je Centralna izborna komisija BiH objavila utvrđene rezultate izbora koji ne odgovaraju njegovim očekivanjima, podnosi zahtjev i žalbu u kojima navodi nepravilnosti koje su se desile 06.10.2024. godine i koje se ne mogu otkloniti ponovnim brojanjem glasačkih listića.
U odnosu  na žalbene navode kojima se  ukazuje  na mogućnost  poništenja izbora, ovo vijeće ukazuje da su neosnovani i navodi da je zahtjev za ponovno brojanje glasova u Gračanici prvenstveno zahtjev usmjeren ka svojoj svrsi tj. na ponovno brojanje glasova, a da se sekundarno ima smatrati kao potencijalna inicijativa za pokretanje postupka po službenoj dužnosti, a ne kao zahtjev za poništavanje glasova jer je Centralna izborna komisija Bosne i Hercegovine nakon razmatranja navoda iz zahtjeva za ponovno brojanje glasačkih listića utvrdila da su navodi uopšteni, proizvoljni i paušalni, te da u predmetnom zahtjevu ne postoje opravdani razlozi za ponovno brojanje glasačkih listića, odnosno podnositelj žalbe u zahtjevu nije priložio dokaze kojim se ukazuje na nepravilnosti zbog kojih bi se ponovno brojali glasački listići.
Odredbom člana 2.10 Izbornog zakona BiH propisano da će Centralna izborna komisija Bosne i Hercegovine poništiti izbore u izbornoj jedinici ili na nekom biračkom mjestu, ukoliko ustanovi daje za vrijeme glasanja, ručnog brojanja i/ili elektronskog brojanja glasačkih listića došlo do nepravilnosti koje mogu utjecati na raspodjelu mandata ili na konačno pozicioniranje kandidata na kandidatskoj listi ili koje na drugi način mogu utjecati na rezultate izbora. Iz navedene odredbe Izbornog zakona BiH proizilazi da Centralna izborna komisija BiH može poništiti izbore u izbornoj jedinici ili na nekom biračkom mjestu samo po službenoj dužnosti, a ne po zahtjevu stranke i pod uslovom da je za vrijeme glasanja ili brojanja glasačkih listića došlo do nepravilnosti koje mogu uticati na rezultate izbora.
Iz svih izloženih razloga ovo vijeće je osporenu odluku, ocijenilo u potpunosti pravilnom i zakonitom, slijedom čega je žalbu, primjenom odredbe člana 81. stav 1. Zakona o upravnim sporovima Bosne i Hercegovine („Službeni glasnik BiH“ broj 19/02 do 74/10) valjalo odbiti.
                                                                                          PREDSJEDNIK VIJEĆA

                                                                                                 S U D I J A 

